
MENGHADAPI JENAYAH KEWANGAN DAN SCAMMER

Bertakwalah kepada Allah & dengan sebenar-benar takwa, laksanakan

segala perintah-Nya, dan tinggalkan segala larangan-Nya. Mudah-mudahan kita
diberkati Allah & di dunia dan akhirat.




Sidang Jumaat yang dirahmati Allah 3@},

Terdapat banyak kes jenayah kewangan berlaku dalam kalangan

masyarakat kerana kealpaan tidak melakukan semakan dan penelitian (tabayyun).

Ingatlah firman Allah éé, berkaitan kepentingan melakukan semakan dan

penelitian sebagaimana firman-Nya dalam surah al-Hujurat ayat 6:

Yang bermaksud: “Wahai orang yang beriman! Jika datang kepada kamu
seseorang membawa sesuatu berita, maka selidikilah kebenarannya, supaya
kamu tidak menimpakan sesuatu kaum dengan perkara yang tidak diingini

kerana kejahilan kamu, sehingga kamu menyesali perbuatan kamu itu.”

Sidang Jemaah yang Dirahmati Allah Sekalian,

Dalam realiti kehidupan hari ini, kegagalan mengamalkan tabayyun,
khususnya dalam urusan kewangan, telah menyebabkan ramai terperangkap
dengan pelbagai bentuk jenayah kewangan dan penipuan, terutamanya melalui
media sosial dan perbankan dalam talian. Jenayah penipuan ini menyerang semua
golongan sama ada golongan terpelajar dan berstatus, atau masyarakat awam.
Kesan penipuan terpaksa ditanggung oleh individu, ahli keluarga dan orang
sekeliling.




Akibatnya ada yang kehilangan wang simpanan seumur hidup, simpanan
ibadah haji, simpanan wang persaraan yang sepatutnya menjadi bekalan di hari
tua, namun lesap dalam sekelip mata. Lebih menyedihkan, terdapat keluarga yang
terjejas sumber kehidupan, berdepan tekanan emosi, konflik rumah tangga serta
kesukaran untuk meneruskan kehidupan akibat perbuatan pihak yang tidak
bertanggungjawab.

Tindakan tidak menyemak, tidak meneliti dan tidak memastikan kebenaran
sesuatu maklumat, menerima sesuatu tanpa usul periksa, mudah mempercayai
pihak yang tidak dikenali, serta mudah terpengaruh dengan janji dan tawaran
yang kelihatan meyakinkan tetapi sebenarnya palsu menjadi punca kepada

jenayah ini.

Sidang Jemaah yang Berbahagia

Berdasarkan Laporan Tahunan Bank Negara Malaysia 2025, negara
mencatatkan kerugian sebanyak RM2.8 bilion. Sebanyak 95 peratus kes penipuan
dikategorikan sebagai transaksi dengan kebenaran walaupun ada mangsa berada

di bawah pengaruh atau paksaan oleh penjenayah.

Penjenayah pada masa kini semakin licik dalam menggunakan pelbagai
helah untuk memperdaya mangsa antaranya penipuan cinta, janji keuntungan
lumayan melalui pelaburan palsu, dan penyamaran sebagai pegawai bank atau

pihak berkuasa bagi menimbulkan rasa takut dan panik.




Sidang Jumaat yang dirahmati Allah i*é;}é‘.

Hakikatnya, setiap urusan kewangan yang kita lakukan adalah amanah

yang akan dipersoalkan oleh Allah & sebagaimana firman-Nya dalam surah al-

Ahzab ayat 72 yang bermaksud:

“Sesungguhnya Kami telah kemukakan tanggungjawab amanah (Kami)
kepada langit dan bumi serta gunung-ganang (untuk memikulnya), maka mereka
enggan memikulnya dan bimbang tidak dapat menyempurnakannya (kerana tidak
ada pada mereka persediaan untuk memikulnya); dan (pada ketika itu) manusia
(dengan persediaan yang ada padanya) sanggup memikulnya. (Ingatlah)
sesungguhnya tabiat kebanyakan manusia adalah suka melakukan kezaliman dan

suka pula membuat perkara-perkara yang tidak patut dikerjakan.”

Ayat ini menjelaskan bahawa amanah bukan perkara kecil. Sama ada
amanah harta, jawatan, kuasa membuat keputusan, mahupun amanah moden

seperti akaun bank, maklumat peribadi dan data kewangan, semuanya akan

menjadi sebab soal jawab di hadapan Allah i pada hari akhirat kelak.

Sidang Jemaah yang Dimuliakan Allah &

Lebih membimbangkan, terdapat sebahagian masyarakat yang bersubahat
dalam jenayah kewangan apabila menjadi akaun keldai. Akaun tersebut
membantu penjenayah memindahkan dan menyembunyikan wang yang

diperoleh secara haram. Ia bukan semata-mata suatu jenayah daripada sudut

undang-undang bahkan pengkhianatan amanah di sisi Allah &.




Kerajaan Malaysia telah menubuhkan Pusat Respons Penipuan
Kebangsaan atau National Scam Response Centre (NSRC) yang boleh dihubungi
melalui talian 997 yang beroperasi 24 jam. NSRC memberi tumpuan khusus
kepada kes penipuan kewangan dalam talian, iaitu keadaan di mana mangsa
mendapati wang dalam akaun mereka telah dipindahkan tanpa pengetahuan, atau
apabila mangsa diperdaya sehingga memindahkan wang melalui perkhidmatan

perbankan dalam talian atau di mesin ATM.

Sehubungan itu, setiap mangsa penipuan hendaklah bertindak segera tanpa
berlengah supaya akaun yang terlibat dapat dibekukan seawal mungkin, sekali
gus meningkatkan peluang untuk menyekat pergerakan wang dan mengelakkan

kerugian yang lebih besar.

ks,
Sidang Jumaat yang dirahmati Allah £

Dalam mengamalkan penelitian pengurusan kewangan, khatib ingin
menasihatkan supaya kita hendaklah lebih berhati-hati dengan memastikan
terlebih dahulu nombor telefon atau identiti pithak yang menghubungi. Elakkan
daripada sewenang-wenangnya menekan pautan atau ‘link’ yang mencurigakan.
Hubungi pihak bank atau institusi berkaitan secara terus melalui saluran rasmi

sebelum membuat sebarang transaksi atau berkongsi maklumat peribadi.

Mengakhiri khutbah pada hari ini, marilah kita sama-sama:

Pertama, menjaga amanah harta dan kewangan dengan penuh

tanggungjawab.

Kedua, mengamalkan sikap tabayyun sebelum membuat sebarang

keputusan atau tindakan.




Ketiga, tidak terlibat, sama ada secara langsung atau tidak, dalam jenayah

kewangan.

Keempat, memanfaatkan saluran yang disediakan oleh pihak berkuasa

demi kebaikan bersama.

